
32

Inuit uppirusungmata pijitsirnirmik, tukilik asimi 
ikajurniq. Taissumanialuk ullumilu, inuit ikajuqattautivangmata 

suurlu qilalugaqtaminik imaanit qakittilutik uvvaluunniit 
nalliunniqsiurviksamik qaggiliuqtutik. 

Taijunnaqpiuk pi-jit-sir-niq?



54

Siasi iqqaititaungujainnarmat angijuqqaaminut 
pijitsiqattaqujaulluni asiminik.  

Ullaakkut nukani ikajuqpaa surusiqtaummut anngutitittuniuk. 

Qimmirminiglu Kuukumi pisuujjivaktuni.  

Ilinniaqtillugillu ilinniarvingmi quviagijaqarilluni pijitsiriaksaq.  



76

Siasi ilinnianngittaraangami, iqalliaqatiqarianga 
ataataminik quviagijaqaqpuq. 

“Siasi, nuluat amukkit puunganit una tigumiarniarakku,” 
uqaqpuq ataatanga.  

Siasi amusivuq amuinnaqtuniuk. Pijariatujualuk, kisiani 
nuluat amujainnarivait. 



98

Angirrarmatik iqalliaqsimalauqtutik, ataatanga 
apirivuq, “Siasi, sanillittinnut iqaluit pajuutigikatagunnaqpigit?”

“Aa, pijariaqaramaa?” Siasi kiuvuq. 

“Ii,” ataatanga uqaqpuq. Pijittiriaqalirmigavit.

Siasi iqalunik puuksarmuuqqaivuq nukangatalu 
kailluarutinganut pajuktirivuq. 

“Uakuluk! Qujannamiiraaluk. Iqaluit mamarijaalukka!” uqaqpuq 
sanillingata ilanga.  

Siasi qungappuq sanillinga iqalungmik tigumiaqtuni 
mumigalaangmat.

Siasi anaanaminik nunivaqatiqarianga quviagijaqarmat. 

Qattarminik tataigamik, anaananga uqaqpuq, “Siasi, paurngait ukua 
ilisaijingnuurutijunnaqpigit?”

“Aa, pijariaqaramaa?” 

“Ii,” anaananga uqaqpuq. Pijittiriaqalirmigavit.

Ullaannguqtillugu, Siasiup paurngait ilinniarutikkuvingminuuqpaa 
ilisaijiminuurutillunigit. 

“Uakuluk! Qujannamiimmarialuk. Paurngait mamarijaalukka,”  
ilisaijinga uqaqpuq.  

Siasi upippuq ilisaijingata paurngait uuksivigimmagit mumigalaakpuq.

Ilinniariiraangat, Siasi tukkarialikatagianga 
quviagingmagu aturiakkut qummut ammullu. 

Anaanangata apirivaa, “Siasi, nukait maliktigunnaqpiuk 
tukkarialiktillutit attarnaaqinianngimmat?”

“Aa, pijariaqaramaa?” 

“Ii,” anaananga uqaqpuq. Pijittiriaqalirmigavit.

Tukkarialikatagiiramik aturiakkut, Siasiup nukaralaanga uqaqpuq, 
“Tukkarialiqatigillutit quviagijara. Angijukuluktiavaulaangujutit!”

Siasi nirumiktuujaaqtuni aqittuujaaqtunilu nukangata iqirjuarmagu. 
Nukaralaanga qungattuni mumigalaakpuq.

19

Siasiup nukani niaqquajjaikkusiqtuniuk uqautilluniullu 
qiviaraqattaqulluniuk ikaarialaunnginnirmini. 

“Nukaq, nuqqarlutit sanimut qiviaraqattarit, imaak.”

Siasiup illurusini pirunnaksarianga iqiagivaa. 
Ilaannikkut salumaittualuuliqpattuq. 

“Ikajurunnaqpinnga pirunnaksaitillunga illurusirni?” 
ataatangata apirivaa.

“Ii, ataata!” Siasi uqaqpuq. Pijittiriaqalirmigavit.

Ikajuqtigiimmatik iglurusiq salummakauqtuqtuni. 

“Ataata, qujannamiik ikajurataaravinnga 
pirunnaksaqtillugu illurusira.” Siasiup ataatani 
iqittuniuk mumigalaakpuq.

Tamakkik annuraanik nuattillutik natirmit 
inillaksaqtutiglu. Asiuqqajugalanik nanisillutik. 

“Takkuuk ataata, nanijara annirilaara akisiujaq!” Siasi quviattaktuni.



24 25
Ilaannikkut ikajurumainnasuungunngittugut, kisiani ikajuraangatta, akausiuminaqtuq!



Uqamajautaujunnaqtut: 

Qanuq ilajaannut ikajuqujausuungugivit? 

Qanuq ikajurianga quviagiviuk asingnit? 

Nalunaijaigit ikajuqtaulauqsimanirni asingnut? 
Qanuq ikpingnalauqsimava? 

Sivullirmi, Siasi ikajurumaqqaunngimmat. Qanurli 
ikajurumaliqtugiqqauviuk asiminik?

Siasi iqqaititaungujainnarmat angijuqqaaminut  
ikajuqattaqujaulluni. Inuit pimmariugijanginni, ikajuqattarniq 
nunalingnut makimajjutausuunguvuq isuarutaullunilu.  

Ataatamini ikajuqtuni nulualiritillugu, nukanga tukkarialiktuni 
attarnaqtumiinngikkaluarmangaat, iglumilluunniit 
pirunnaksainikkut salummatittinikkut, Siasi qaujivuq ikajurniq 
quvianarunnarninganik ilukkullu akaunarunnaqtuni!


